
壹、歸敬偈
敬禮一切佛，無上之大道，及諸菩薩眾，堅心住十地；

聲聞辟支佛，無我我所者。今解十地義，隨順佛所說。

貳、明解十地義之理由
一、為令一切眾生脫離六趣險難故說十地義
問曰：汝欲解菩薩十地義，以何因緣故說？
答曰：地獄、畜生、餓鬼、人、天、阿修羅，六趣險難，恐怖大畏，是眾生生死大海旋流
洄澓
。

◎隨業往來，是其濤波；
◎涕淚、乳汁、流汗、
膿血是惡水聚；
◎瘡癩乾枯，嘔血淋瀝
，上氣熱病，瘭疽
癰漏，吐逆脹滿，如是等種種惡病，為惡羅剎；

◎憂悲苦惱為水 ；
◎嬈動、啼哭、悲號為波浪聲；
◎苦惱諸受以為沃焦；

◎死為崖岸，無能越者；
◎諸結煩惱，有漏業風，鼓扇不定，諸四顛倒
以為欺誑；
◎愚癡無明，為大黑闇，隨愛凡夫，無始已來常行其中。

※如是往來生死大海，未曾有得到於彼岸。或有到者，兼能濟渡無量眾生。以是因緣說菩薩十地
義。

二、明三乘同入無餘涅槃之異同
（一）三乘同至彼岸，但修大乘者必具足十地
問曰：若人不能修行菩薩十地，不得度生死大海耶？

答曰：◎若有
人行聲聞、辟支佛乘者，是人得度生死大海。
◎若人欲以無上大乘度生死（20b）大海者，是人必當具足修行十地。

（二）從根機利鈍說明三乘得度的時間差別
問曰：行聲聞、辟支佛乘者，幾時得度生死大海？

答曰：
◎行聲聞乘者，或以一世得度；或以二世；或過是數，隨根利、鈍，又以先世宿行因緣。

◎行辟支佛乘者，或以七世得度；或以八世。

◎若行大乘者，或一恒河沙大劫；或二、三、四至
十百、千、萬、億
；或過是數，然後乃得具足修行菩薩十地而成佛道，亦隨根之利鈍。又以先世宿行因緣。

（三）三乘於無餘涅槃中無差別，但於佛甚深功德有差別
問曰：聲聞、辟支佛、佛，俱到彼岸，於解脫中有差別不？

答曰：是事應當分別。
◎於諸煩惱得解脫是中無差別，因是解脫入無餘涅槃，是中亦無差別，無有相故。
◎但諸佛甚深禪定障解脫、一切法障解脫。
於諸聲聞、辟支佛有
差別，非說所盡，亦不可以譬喻為比。

（四）三乘同入無餘涅槃雖無差別，然菩薩為度無量眾生，久住生死，具足十地而有大差別
1、問：若三乘於無餘涅槃無差別，何不以二乘速滅諸苦？

問曰：三乘所學皆為無餘涅槃，若無餘涅槃中無差別者，我等何用於恒河沙等大劫，往來生死具足十地，不如以聲聞、辟支佛乘速滅諸苦？

答曰：是語弱劣，非是大悲有益之言。
（1）若無修十地者，則無有三乘

若諸菩薩効汝小心，無慈悲
意，不能精勤修十地者，諸聲聞、辟支佛何由得度？亦復無有三
乘差別。所以者何？
一切聲聞、辟支佛皆由佛出，若無諸佛，何由而出？若不修十地，何有諸佛？若無諸佛，亦無法、僧。是故汝所說者，則斷三寶種，非是大人有智之言，不可聽察。
（2）能行慈悲饒益於他，名為上人
所以者何？世間有四種人：一者、自利。二者、利他
。三者、共利。四者、不共利。是中共利者，能行慈悲饒益於他，名為上人。
如說：（20c）
     世間可愍傷，常背
於自利，一心求富樂，墮於邪見網；

      常懷於死畏，
流轉六道中，大悲諸菩薩，能極
為希有。
     眾生死至時，無能救護者，沒在深黑闇，煩惱網所纏
。

   若有能發行，大悲之心者，荷負眾生故，為之作重任。

   若人決定心，獨受諸勤苦，所獲安隱果，而與一切共。
   諸佛所稱歎，第一最上人，亦是希有者，功德之大藏。
   世間有常言，家不生惡子，但能成己利，不能利於人；

   若生於善子，能利於人者，是則如滿月，照明於其家。

   有諸福德人，以種種因緣，饒益如大海，又亦如大地。
   無求於世間，以慈愍故住，此人生為貴，壽命第一最。

2、小結

如是聲聞、辟支佛、佛，煩惱解脫雖無差別，以度無量眾生，久住生死，多所利益具足菩薩十地故，有大差別。

參、釋歸敬偈
問曰：佛有大悲，汝為弟子種種稱讚，慈愍眾生，誠如所說。汝以種種因緣，明了分別開悟引導，行慈悲者，聞則心淨，我甚欣悅。汝先偈說十地之義，願為解釋。

答曰：

一、釋「敬禮一切佛，無上之大道，及諸菩薩眾」
◎敬名恭敬心，
◎禮名曲身接足，
◎一切諸佛者，三世十方佛；
◎無上大道者，一切諸法如實知見，通達無餘，更無勝者，故（21a）曰無上；大人所行，故曰大道。
◎菩薩眾者，為無上道發心，名曰菩薩。

問曰：但發心便是菩薩耶？

答曰：何有但發心而為菩薩！
⊙若人發心，必能成無上道，乃名菩薩。
⊙或有但發心亦名菩薩。何以故？若離初發心，則不成無上道。如《大經》說：「新發意者名為菩薩。」
猶如比丘，雖未得道，亦名道人；是名字菩薩，漸漸修習，轉成實法。
後釋〈歡喜地〉中，當廣說如實菩薩相。

眾者，從初發心至金剛無礙
解脫道，
於其中間，過去、未來、現在菩薩，名之為眾。
二、釋「堅心住十地」
◎堅心者，心如須彌山王，不可沮壞；亦如大地，不可傾動。
◎住十地者，歡喜等十地，後當廣說。

※問：菩薩有諸多功德，何以但稱堅心？
問曰：若菩薩更有殊勝功德，何故但稱堅心？

答曰：
（一）菩薩諸功德中堅心第一
菩薩有堅心功德能成大業，不墮二乘。
1、軟心自念：何以久在生死中受苦，不如以二乘速滅諸苦

軟心者，怖畏生死。自念：何為久在生死，受諸苦惱！不如疾以聲聞、辟支佛乘速滅諸苦。
（1）見聞八大地獄及其眷屬
之苦而生怖畏，發心求二乘
又軟心者，於活地獄、黑繩地獄、眾合地獄、叫喚地獄、大叫喚地獄、燒炙地獄、大燒炙地獄、無間大地獄。
A、八熱地獄
及眷屬──炭火地獄、沸屎地獄、燒林地獄、劍樹地獄、刀道地獄、銅柱
地獄、刺棘地獄、鹹河地獄。
◎其中，斧鉞
刀矟
，矛
戟
弓箭，鐵剗
椎棒，鐵鏘鼴鏫，
鐵醂
刀，鐵臼
，鐵杵，鐵輪，以如是等，治罪器物，斬、斫
、割、刺，打、棒、剝、裂，繫縛枷鎖。

◎燒煮考
掠、磨碎其身，擣
令爛熟；狐狗虎狼，師子惡獸，競來[齒*(虎-儿+且)]掣，食噉其身，烏
鵄
鵰鷲、鐵嘴
所啄。

◎惡鬼驅逼，令緣劍樹，上下火山；以鐵火車，加其頸領，以熱鐵杖，而隨捶之。千釘鏒
身，剗
刀刮削，入黑闇中，熢
勃
臭處；熱鐵鍱
身，臠
割其肉，（21b）剝其身皮，還繫手足，鑊
湯涌沸，炮
煮其身；鐵棒棒頭，腦壞眼出，貫著鐵丳
，舉身
火燃，血流澆
地；
◎或沒屎河，行於刀劍，鏘
刺惡道，自然刀劍從空而下，猶如駛雨割截支體。◎辛鹹
苦臭，穢惡之河浸漬
其身，肌肉爛壞，舉身墮落，唯有骨在。獄卒
牽抴
，蹴
蹋
搥
撲
。
有如是等，無量苦毒。壽命極長，求死不得，若見若聞如是之事，何得不怖求聲聞、辟支佛乘。
B、十寒氷地獄
又於寒氷地獄：
頞浮陀（arbuda）地獄、尼羅浮陀（nirabuda）地獄、阿波波（ahaha）地獄、阿羅羅（atata）地獄、阿睺睺地獄；青蓮華（utpala）地獄、白蓮華（puṇḍarīka）地獄、雜色蓮華（kamala）地獄、紅蓮華（padma）地獄、赤蓮華（mahāpadma）地獄，常在幽闇，大怖畏處。謗毀賢聖，生在其中，形如屋舍，山陵
埠
阜
、麁
惡冷風，聲猛可畏。悲激吹身如轉枯草，肌肉墮落猶如冬葉，凍剝
創夷
膿血流出，身體不淨臭處難忍，寒風切裂
苦毒辛酸。唯有憂悲啼哭更無餘心，號咷
煢
獨無所依恃，斯罪皆由誹謗賢聖。
其軟心者，見聞此事，何得不怖求聲聞、辟支佛乘。
（2）見聞畜生之苦而生怖畏，發心求二乘

又於畜生：猪狗野干、猫狸狖
鼠、獼猴墳
玃
、虎狼師子、兕豹熊羆、象馬牛羊；蜈蚣蚰蜒、
蚖蛇蝮蝎
、黿
龜魚鼈、蛟虬
螺蜯
；烏
鵲、鵄梟、鷹鴿
之類。如是鳥獸，共相殘害。又弶
網伺捕，屠割不一。生則羇
絆
，穿鼻絡首，負乘
捶杖，鉤刺其身，皮肉破裂，痛不可忍！煙熏火燒苦毒萬端。死則剝皮，食噉其肉。有如是等無量苦痛。
其軟心者，聞見此事，何得不怖求聲聞、辟支佛乘。
（3）見聞餓鬼之苦而生怖畏，發心求二乘

又於鍼
頸餓鬼、火口餓鬼、火
癭
餓鬼；食吐餓鬼、食盪滌餓鬼、食膿餓鬼、食屎
餓鬼；（21c）浮陀鬼、鳩槃茶鬼、夜叉鬼、羅剎鬼、毘舍闍鬼、富單那鬼、迦羅富單那鬼等諸鬼。鬚髮蓬亂，長爪大鼻，身中多虫，臭穢可畏。眾惱所切，常有慳嫉，飢渴苦患，未曾得食，得不能咽。常求膿血，屎尿涕
唾盪滌不淨，有力者奪而不得食；裸形無衣寒熱倍甚，惡風吹身宛轉苦痛，蚊虻毒蟲唼食其體，腹中飢熱常如火然。
其軟心者，見聞此事，何得不怖求聲聞、辟支佛乘。
（4）見聞天、人、阿修羅之苦而生怖畏，發心求二乘

又於人中恩愛別苦、怨憎會苦、老病死苦、貧窮求苦，有如是等無量眾苦，及諸天、阿修羅退沒時苦。
其軟心者，見此諸苦，何得不怖求聲聞、辟支佛乘。
2、堅心能作願：「是諸眾生深入衰惱，我得滅度當度此等」
若堅心者，見地獄、畜生、餓鬼、天、人、阿修羅中，受諸苦惱，生大悲心，無有怖畏。作是願言：「是諸眾生深入衰惱，無有救護
、無所歸依，我得滅度當度此等。」以大悲心，勤行精進，不久得成所願。是故我說，菩薩諸功德中堅心第一。

（二）菩薩有堅心等八法，能集一切功德
復次，菩薩有八法，能集一切功德：一者、大悲，二者、堅心，三者、智慧，四者、方便，五者、不放逸，六者、勤精進，七者、常攝念，八者、善知識。是故初發心者，疾行八法，如救頭然，然後當修諸餘功德。
三、釋「聲聞辟支佛，無我我所者」
◎又依此八法故，有一切「聲聞」眾四雙八輩。所謂須陀洹向、須陀洹等。

◎「辟支佛，無我、我所」者，世間無佛、無佛法時，有得道者名「辟支佛」。
諸賢聖離我、我所貪著故，名為「無我、我所者」。
四、釋「今解十地義，隨順佛所說」
「今解十
地義，隨順佛所說」者，《十地經》中次第說，今當隨次具解。

肆、明論主造論之理由
一、為饒益於眾生而造論
問曰：汝所說者，不異於經，經義已成，何須更說；為欲自現所能求名利耶？（22a）
答曰：我不為自現，莊嚴於文辭；亦不貪利養，而造於此論。
問曰：若不爾者，何以造此論？

答曰：我為欲慈悲，饒益於眾生，不以餘
因緣，而造於此論。
見眾生於六道受苦，無有救護，為欲度此等故，以智慧力而造此論。不為自現智力，求於名利；亦無嫉妬、自高之心，求於供養。

（一）問：饒益等事，經中已解，何須再解？
問曰：慈愍饒益眾生事，經中已說，何須復解，徒自疲苦？

答曰：
1、為因善解釋而得通達者
有但見佛經，通達第一義；有得善解釋，而解實義者。
有利根深智之人，聞佛所說諸深經，即能通達第一義。所謂深經者，即是菩薩十地。第一義者，即是十地如實義。
2、因眾生所好各不同

有諸論師有慈悲心，隨佛所說，造作論議，莊嚴
辭句。有人因是而得通達十地義者。如說：

有人好文飾，莊嚴章句者；有好於偈頌，有好雜句者；

有好於譬喻、因緣而得解。所好各不同，我隨而不捨。
◎章句名莊嚴句義，不為偈頌。
◎偈
名義趣言辭在諸句中，或四言、五言、七言等。
偈有二種：一者、四句偈，名為波蔗。
二者、六句偈，名祇夜。
◎雜句者，名直說語言。
◎譬喻者，以人不解深義故，假喻令解；喻有或實、或假。
◎因緣者，推尋所由。

隨其所好，而不捨之。

（二）問：眾生自所樂不同，於汝何事？
問曰：眾生自所樂不同，於汝何事？

答曰：
1、發無上道心故，不捨一切，隨力饒益

我發（22b）無上道心故，不捨一切，隨力饒益，或以財或以法。

2、不為利根人，但為鈍根人造論

（1）利根人但聞佛語，即能自解
如說：

  若有大智人，得聞如是經，不復須解釋，則解十地義！
若有福德利根者，但直聞是《十地經》，即解其義，不須解釋，不為是人，而造此論。

◎問曰：云何為善人？

◎答曰：若聞佛語，即能自解。如丈夫能服苦藥，小兒則以蜜和。
善人者，略說有十法，何等為十？

一者、信，二者、精進，三者、念，四者、定，五者、善身業，六者、善口業，七者、善意業，八者、無貪，九者、無恚，十者、無癡。

（2）鈍根懈慢，以經文難故，不能讀誦
       如說：
若人以經文，難可得讀誦；若作毘婆沙，於此人大益。

若人鈍根懈慢，以經文難故，不能讀誦。
難者，文多難誦、難說、難諳
。
若有好樂莊嚴語言、雜飾、譬喻、諸偈頌等，為利益此等，故造此論。
是故汝先說：「但佛經，便足利益眾生，何須解釋」者，是語不然！
二、明造論之功德

（一）能自利利他
如說：

思惟造此論，深發於善心，以然此法故，無比供養佛。

我造此論時，思惟分別，多念三寶及菩薩眾；
又念布施、持戒、忍辱、精進、禪定、智慧，故深發善心，則是自利；
又演說照
明此正法，故名為無比供養諸佛，則是利他。

（二）能自然修集四功德處
如說：

說法然法燈，建立於法幢；此幢是賢聖，妙法之印相。
   我今造此論，諦捨及滅慧，是四功德處，自然而修集。（22c）
今造此論，是四種功德，自然修集。是故，心無有倦。
1、諦者，一切真實，名之為諦；一切實中，佛語為真實，不變壞故。我解說此佛法，即集諦處。
2、捨名布施。施有二種：法施、財施。二種施中，法施為勝。如佛告諸比丘：「一當法施，二當財施；二施之中，法施為勝。」
是故我法施時，即集捨處。
3、我若義
說十地時，無有身、口、意惡業；又亦不起欲、恚、癡念及諸餘結。障此罪故，即名集滅處。`
4、為他解說法，得大智報，以是說法故，即集慧處。
※如是造此論，集此四功德處
。

（三）但以自心、他心清淨故造論
復次，
我說十地論，其心得清淨；深貪是心故，精勤而不倦。

若人聞受持，心有
清淨者，我亦深樂此，一心造此論。

此二偈，其義已顯，不須復說。但以自心、他心清淨故，造此十地義。
清淨心至所應至處，得大果報。如佛語迦留陀夷：「勿恨阿難！若我不記阿難於我滅後作阿羅漢者，以是清淨心，業因緣故，當於他化自在天七反為王。」如《經》
中廣說。

〈入初地品〉第二
(大正26，22c22-26a10)
壹、總標十地名
問曰：汝說此語開悟，我心甚以欣悅，今解十地必多所利益。何等為十？

答曰：
一、偈說十地名 
此中十地法，去來今諸佛，為諸佛子故，已說今當說：
初地名歡喜，第二離垢地，三名為明地，第四名焰地，
          五名難勝地，六名現前地（23a），第七深遠地，第八不動地，
九名善慧地，十名法雲地。分別十地相，次後當廣說。

二、隨次具解偈中義

（一）釋偈：「此中十地法，去來今諸佛，為諸佛子故，已說今當說」
◎此中者，大乘義中。

◎十者，數法。

◎地者，菩薩善根，階級住處。

◎諸佛者，十方三世諸如來。

◎說者，開示、解釋。

◎諸佛子者，諸佛真實子，諸菩薩是，是故菩薩名為佛子。
◎過去、未來、現在諸佛皆說此十地，是故言「已說、今說、當說」。
（二）略明十地之意涵
1、菩薩在初地，始得善法
味，心多歡喜故
，名歡喜地。
2、第二地中，行十善道，離諸垢故，名離垢地。
3、第三地中，廣博多學，為眾說法，能作照明故，名為明地。
4、第四地中，布施、持戒、多聞轉增，威德熾盛故，名為炎地。
5、第五地中，功德力盛，一切諸魔，不能壞故，名難勝地。
6、第六地中，障
魔事已，諸菩薩道法，皆現在前故，名現前地。
7、第七地中，去三界遠，近法王位故，名深遠地。
8、第八地中，若天、魔、梵、沙門、婆羅門無能動其願故，名不動地。
9、第九地中，其慧轉明，調柔增上故，名善慧地。
10、第十地中，菩薩於十方無量世界，能一時雨法雨。如劫燒已普澍大
雨，名法雲地。

貳、釋云何入初地

問曰：已聞十地名，今〔1〕云何入初地，〔2〕得地相貌，
〔3〕及修習地？

答曰：

一、偈說云何入初地
     〔1〕若厚種善根，〔2〕善行於諸行，〔3〕善集諸資用，〔4〕善供養諸佛；
〔5〕善知識所護，〔6〕具足於深心，〔7〕悲心念眾生，〔8〕信解無上法。

具此八法已，當自發願言：我得自度已，當復度眾生；
為得十力故，入於必定聚（23b），則生如來家，無有諸過咎。
即轉世間道，入出世上道，是以得初地，此地名歡喜。

二、隨次具解偈中義

（一）釋「入初地八法」
1、厚種善根

（1）總標
厚種善根者，如法修集諸功德，名為厚種善根。
（2）別釋

A、三善與三不善根
善根者，
◎不貪、不恚、不癡，一切善法，從此三生，故名為善根。
◎如一切惡法，皆從貪、恚、癡生，是故此三，名不善根。
B、諸門分別
《阿毘曇》中種種分別：欲界繫、色界繫、無色界繫、不繫，合為十二；有心相應、有心不相應，合二十四。此中無漏善根，得阿耨多羅三藐三菩提時修集；餘九，
菩薩地中修集；又未發心時久
修集。

或一心中有三，或一心中有六，或一心中有九，或一心中有十二。

或但集心相應，不集心不相應；或集心不相應，不集心相應。

或集心相應，亦心不相應；或不集心相應，心不相應。
是諸善根分別，如《阿毘曇》中廣說
。
C、小結
此中善根：
◎為眾生求無上道故所行諸善法，皆名善根；
◎能生薩婆若
智故，名為善根。
2、善行於諸行
（1）總標

行於諸行者，善行名清淨，諸行名持戒，清淨持戒次第而行。
（2）別釋
是持戒與七法和合故，名
為善行。何等為七
？

一、慚，二、愧，三、多聞，四、精進，五、念，六、慧，七、淨命、淨身、口業。
行此七法，具持諸戒，是名善行諸行。
（3）遮非顯正

◎又經說：諸禪為行處，
是故得禪者，名為善行諸行。
◎此論中不必以禪乃得發心。所以者何？佛在世時，無量眾生皆亦發心，不必有禪。又白衣在家，亦名為行
。
3、善集諸資用
（1）總標

善集資用者，上偈中所說「厚種善根、善行諸行、多供養佛、善知識護、具足深心、悲念眾生、信解上法」，是名資用。
（2）別釋

◎又本行善法，必應（23c）修行，亦
名資用。所謂：布施、忍辱、質直不諂心、柔和同止樂、無慍恨性、殫盡
不隱過、不偏執、不佷
戾
、不諍訟、不自恃、不放逸、捨憍慢、離矯異
、不讚身、堪忍事、決定心、能果敢
、受不捨、易教授、少欲知足、樂於獨處。如是等諸法隨行已，漸能具足殊勝功德，是法味
堅牢故，名為本行。
◎若離是法，不能進得勝妙功德。
（3）小結

是故此本行法與八法和合故，為初地資用。
4、善供養諸佛
善供
養諸佛者，若菩薩世世如法，常多供養諸佛。
供養有二種：
一者：善聽大乘正法，若廣、若略。
二者：四事供養、
恭敬、禮侍等。
具此二法供養諸佛，名為善供養諸佛。
5、善知識所護
◎善知識者，菩薩雖有四種善知識，
此中所說──能教入大乘，具諸波羅蜜，能令住十地者。所謂：諸佛菩薩及諸聲聞，能示教利喜大乘之法，令不退轉。
◎守護者，常能慈愍教誨，令得增長善根，是名守護。
6、具足於深心
（1）總標

具足深心者，深樂佛乘、無上大乘、一切智乘，名為具足深心。

（2）但舉初地二深心相
A、外人舉菩薩深心相不可窮盡作詰難
問曰：
（A）第一說

無盡意菩薩於〈和合品〉
中告舍利弗：
1、諸菩薩所有發心，皆名深心。            2、從一地至一地故，名為趣心。
3、增益功德故，名為過心。                4、得無上事故，名為頂
心。
5、攝取上法故，名為上心。                6、現前得諸佛法故，名為現前心。
7、集利益法故，名為緣心。                8、通達
一切法故，名為度心。
9、所願不倦故，名為決定心。              10、滿所願故，名為喜心。
11、身自成辦故，名無侶心。               12、離敗壞相故，名調和心。
13、無諸惡故，名為善心。                 14、遠離惡人故，名不雜心。
15、以頭施故，名難捨心。                 16、救破戒人故，名持難戒心。
17、能受
下（24a）劣加惡故，名難忍心。   18、得涅槃能捨故，名難精進心。
19、不貪禪故，名難禪定心。               20、助道善根無厭足故，名難慧心。
21、能成一切事故，名度諸行心。         

22、智慧善思惟故，名離慢、大慢、我慢心。
23、不望報故，是一切眾生福田心。         24、觀諸佛深法故，名無畏心。
25、不障閡
故，名增功德心。             26、常發精進故，名無盡心。
27、能荷受重擔故，名不悶心。
（B）第二說
又深心義者，
◎等念眾生，普慈一切，供養賢善，悲念惡人，尊敬師長。
◎救無救者，無歸作歸、無洲作洲；無究竟者，為作究竟；無有侶者，能為作侶。
◎曲
人中，行於
直心；敗壞人中，行真
正心；諛諂人中，行無諂心；不知恩中，行於知恩；不知作中，而行知作；無利益中，能行利益；邪眾生中，行於正行；憍慢人中，行無慢行；不隨教中，而不慍恚；罪眾生中，常作守護。
※眾生所有過，不見其失，供養福田，隨順教誨，受化不難。阿練若處，一心精進，不求利養，不惜身命。

（C）第三說
復次，內心清淨故，無有誑惑；善口業故，不自稱歎；知止足故，不行威迫；心無垢故，行於柔和；集善根故，能入生死；為眾生故，忍一切苦。
菩薩有如是等深心相故，
不可窮盡。汝今但說深心相，何得
不少？

B、十地別說深心相，此中唯說初地二深心相
答曰：不少也！〈無盡意〉總一切深心相在一處說；而此中分布諸地。此《十住經》地地別說深心相，是故菩薩隨諸地中皆得深心，深心之義即在其地。
今初地中說二深心：一者、發大願。二者、在必定地。是故當知，隨在十地善說深心。汝說：「何得不少」，是事不然！
7、悲心念眾生
悲心於眾（24b）生者，成就悲故，名為悲者。何謂為悲？悼愍眾生，救濟苦難。
8、信解無上法

信解諸上法者，於諸佛法信力通達。
（二）釋偈：「當自發願言：我得自度已，當復度眾生」
1、明願為根本
發願：「我得自度已，當度眾生」者，一切諸
法，願為其本，離願則不成，是故發願。

2、問：何言自得度已當度眾生？
問曰：何故不言我當度眾生，而言自得度已當度眾生？

答曰：
（1）自未得度，不能度彼
自未得度，不能度彼。如人自沒淤
泥，何能拯拔餘人？又如為水所漂
，不能濟溺，是故說我度已當度彼。

（2）引經明證
如說：

  若人自度畏，能度歸依者，自未度疑悔，何能度所歸？

    若人自不善，不能令人善，若不自寂滅，安能令人寂？

是故先自善寂而後化人。又如《法句》偈說：

    若能自安身，在於善處者，然後安餘人，自同於所利。

凡物皆先自利，後能利人。何以故？如說：

  若自成己利，乃能利於彼；自捨欲利他，失利後憂悔！

（3）小結

是故說自度已，當度眾生。

（三）釋偈：「為得十力故，入於必定聚」
1、為得佛十力故，能大心發願，入必定聚
問曰：得何利故，能成此事入必定地？又以何心，能發是願？

答曰：得佛十力，能成此事入必定地，能發是願。

2、釋十力
問曰：何等是佛十力？

答曰：
（1）佛悉了達一切法因果，名為初力。
（2）如實知去、來、今所起業果、報處，名為二力。
（3）如實知諸禪定三昧，分別垢、淨、入、出相，名為三力。
（4）如實知眾生諸根利、鈍，名為四力。
（5）如實知眾生所樂不同，名為五力。
（6）如實知世間種種異性，名為六力。

（7）如實知至一切處道，名為七力。

（8）如（24c）實知宿命事，名為八力。
（9）如實知生死事，名為九力。
（10）如實知漏盡事，名為十力。

為得如
是佛十力故，大心發願，即入必定聚。

3、明菩薩初發心時，入、不入必定
（1）不言一切菩薩初發心悉入必定
問曰：凡初發心皆有如是相耶？

答曰：或有人說：「初發心便有如是相」。而實不爾！何以故？是事應分別，不應定答。所以者何？一切菩薩初發心時，不應悉入於必定。

◎或有初發心時，即入必定。

◎或有漸修功德，如釋迦牟尼佛初發心時，不入必定；後修集功德，值燃燈佛，得入必定。
是故汝說：「一切菩薩初發心，便入必定」，是為邪論。

（2）但言少數菩薩初發心即入必定
問曰：若是邪論者，何故汝說「以是心，入必定」？

答曰：有菩薩初發心，即入必定。以是心，能得初地，因是人故，說：「初發心入必定中」。

4、明菩薩與釋迦佛初發心之內涵
問曰：是菩薩初心，釋迦牟尼佛初發心，是心云何？

答曰：
（1）標舉初發心相
1、是心不雜一切煩惱。                    2、是心相續，不貪異乘。
3、是心堅牢，一切外道無能勝者。          4、是心一切眾魔不能破壞。
5、是心為常，能集善根。                  6、是心能知有為無常
。
7、是心無動，能攝佛法。                  8、是心無覆，離諸邪行。
9、是心安住，不可動故。                  10、是心無比，無相違故。
11、是心如金剛，通達諸法故。             12、是心不盡，集無盡
福德故。
13、是心平等，等一切眾生故。             14、是心無高下，無差別故。
15、是心清淨，性無垢故。                 16、是心離垢，慧炤明故。
17、是心無垢
，不捨深心故。             18、是心為廣，慈如虛空故。
19、是心為大，受一切眾生故。             20、是心無閡，至無障智故。
21、是心遍到，不斷大悲故。               22、是心不斷，能正迴向
故。
23、是心眾所趣向，智者所讚故。           24、是心可觀，小乘瞻仰故。
25、是心難見，一切眾生不能（25a）覩故。   26、是心難破，能善入佛法故。
27、是心為住，一切樂具所住處故。         28、是心莊嚴，福德資用
故。
29、是心選擇，智慧資用故。               30、是心淳厚，以布施為資用故。
31、是心大願，持戒資用故。               32、是心難沮
，忍辱資用故。
33、是心難勝，精進資用故。               34、是心寂滅，禪定資用故。
35、是心無惱害，慧
資用故。             36、是心無瞋閡，慈心深故。
37、是心根深，悲心厚故。                 38、是心悅樂，喜心厚故。
39、是心苦樂不動，捨心厚故。             40、是心護念，諸佛神力故。
41、是心相續，三寶不斷故。
如是等無量功德莊嚴初必定心，如〈無盡意品〉
中廣說。
（2）別釋其中之三心

A、〔第1〕是心不雜一切煩惱
是心不雜一切煩惱者，見諦、思惟所斷二百九十四煩惱，
不與心和合故，名為不雜。
B、〔第2〕是心相續不貪異乘
是心相續不貪異乘者，從初心相續來，不貪聲聞、辟支佛乘，但為阿耨多羅三藐三菩提故，名為相續，不貪異乘。
如是等四十句論，應如是知。

C、〔第5〕是心為常，能集善根
問曰：汝說是心常！一切有為法皆無常，如《法印經》中說：「行者觀世間空，無有常而不變壞」。
是事何得不相違耶？
答曰：汝於是義不得正理，故作此難！是中不說心為常。此中雖口說常，常義名必定；初心生，必能常集諸善根，不休、不息，故名為常。

（四）釋偈：「則生如來家，無有諸過咎」
1、生如來家
生如來家者，如來家則是佛家。
（1）釋如來
如來者，
◎「如」名為實，「來」名為至；至真實中故，名為如來。
何等為
真實？所謂涅槃不虛誑故，是名如實。如《經》中說：「佛告比丘：第一聖諦無有虛誑，涅槃是也。」

◎「如」名不壞相，所謂諸法實相是。「來」名智慧到實相中。通達其義故，名為如來。

◎復次，空、無相、無作名為如；諸佛來至三解脫門，亦令眾生到此門故，名為如來。

◎復次，如名四諦；以一切種見四諦，故名為如來。

◎復次，如名六波羅蜜，所謂布施、持戒、忍辱、精進、禪定、智慧；以是六法來至佛地故，名為如來。

◎復次，諦、捨、滅、慧四功德處，名為如來
；以是四法來至佛地故，名為如來。

◎復次，一切佛法名為如；是如
來至諸佛故，名為如來。

◎復次，一切菩薩地：喜、淨、明、炎、難勝、現前、深遠、不動、善慧、法雲名為如；諸菩薩以是十地，來至阿耨多羅三藐三菩提故，名為如來。又以如實八聖道分來故，名為如來。

◎復次，權、智二足來至佛故，名為如來。如去不還故，名為如來。
◎如來者，所謂十方三世諸佛是。
（2）釋如來家
A、總說
是諸佛家名為如來家。
今是菩薩行如來道，相續不斷故，名為生如來家。

又是菩薩必成如來故，名為生如來家。
譬如生轉輪聖王家，有轉輪聖王相，是人必作轉輪聖王；是菩薩亦如是，生如來家發是心故，必成如來，是名生如來家。

B、別釋

如來家者，
◎有人言：
是四功德處，所謂諦、捨、滅、慧；諸如來從此中生，故名為如來家。

◎有人言：般若波羅蜜及方便，是如來家。如《助道經》中說：

智度無極母，善權方便父，生故名為父，養育故名母。

一切世間以父母為家，是二似父母故，名之為家。

◎有人言：善、慧
名諸佛家，從是二法出生諸佛，是二則是一切善法之根本。如《經》中說：「是二法俱行能成正法。」
善是父，慧是母，是二和合，名為諸佛家。如說：

  菩薩善法父，智慧以為母；一切諸如來，皆從是二生。

◎有人言：般舟三昧及大悲，名諸佛家。從此二法生諸如來，此中般舟三昧為父，大悲為母。

◎復次，般舟三昧是父，無生法忍是母。如《助菩提》中說：

般舟三昧父，大悲無生母；一切諸如來，從是二法生。

2、釋「家無過咎」
家無過咎者，家清淨故。
清淨者，六波羅蜜、四功德處、方便、般若波羅蜜、善、慧、般舟三昧、大悲、諸忍，是諸法清淨無有過故，名家清淨。
是菩薩以此諸法為家故，無有過咎，轉
於過咎。
（五）釋偈：「即轉世間道，入出世上道，是以得初地，此地名歡喜」
轉於世間道、入出世上道者，
◎世間道名，即是凡夫所行道。轉名休息。
凡夫道者，不能究竟至涅槃，常往來生死，是名凡夫道。
◎出世間者，因是道，得出三界，故名出世間
道。
◎上者，妙故名為上。
◎入者，正行道故名為入。
以是心入初地名歡喜地。

◎釋初地名歡喜之理由
問曰：初地何故名為歡喜？

答曰：
如得於初果，究竟至涅槃；菩薩得是地，心常多歡喜。
自然得增長，諸佛如來種，是故如此人，得名賢善者。
◎如
得初果者，如人得須陀洹道
，善閉三惡道門；

◎見法、入法、得法、住堅牢法，不可傾動，究竟至涅槃。

◎斷見諦所斷法故，心大歡喜──設使睡眠嬾惰，
不至二十九有。
如以一毛為百分，以一分毛分取大海水，若二、三渧
；苦已滅者，如大海水，餘未滅者，如二、三渧，心大歡喜。

三、總結
菩薩如是得初地已，名生如來家。一切天、龍、夜叉、乾闥婆、阿修羅、迦樓羅、緊那羅、摩睺羅伽，天王、梵王，沙門、婆羅門，一切聲聞、辟支佛等，所共供養恭敬。何以故？是家無有過咎故，轉世間道，入出世間道。但樂敬佛，得四功德處，得六波羅蜜果報滋味，不斷諸佛種故，心大歡喜。
是菩薩所有餘苦，如二、三水渧。雖百千億劫得阿耨多羅三藐三菩提，於無始生死苦，如二、三水渧；所可滅苦，如大海水。是故此地名為歡喜。

�〔序品第一〕－【宮】。（大正26，20d，n.6）


�十住毘婆沙論》卷1〈入初地品〉(大正26，23a8-21)：「初地…名歡喜地。第二地…名離垢地。第三地…名為明地。第四地…名為炎地。第五地…名難勝地。第六地…名現前地。第七地…名深遠地。第八地…名不動地。第九地…名善慧地。第十地…名法雲地。」


�旋流：1.回旋的深水。2.流轉。（《漢語大詞典（六）》，p.1608）


�洄澓＝迴復【宮】。（大正26，20d，n.7）


洄洑：亦作“洄澓”：湍急回旋的流水。（《漢語大詞典（五）》，p.1149 ）


�明註曰汗南藏作汁。（大正26，20d，n.8） 


�淋瀝：滴落貌。 隋  盧思道 《祭漅湖文》：“雨師止其淋瀝，雲將卷其蔚薈。” 唐  王泠然 《蘇合山賦》：“素手淋瀝而象起，玄冬涸沍而體成。” 清  黃鈞宰 《金壺浪墨‧果勇夫人》：“叛首數十人，血臂淋瀝，伏地痛哭。”（《漢語大詞典（五）》，p.1344）


�瘭〔ㄅーㄠ〕疽〔ㄐㄩ〕：局部皮膚炎腫化膿的瘡毒。常生於手指頭或腳趾頭。中醫學上稱蛇頭疔，俗稱蝦眼。（《漢語大詞典（八）》p.352）


�【1】《阿毘曇八犍度論》卷30(大正26，916a13-14)：「沃焦者，無限生死。彼無學文尼已度，學文尼方度，故曰文尼度沃焦。」  〔文尼＝muni，聖者〕


【2】《翻譯名義集》卷1 (大正54，1059b)：「如《舊華嚴．名字品》及《十住婆沙》所列。大海有石，其名曰焦，萬流沃之，至石皆竭，所以大海水不增長。眾生流轉猶如焦石，五欲沃之而無厭足，唯佛能度，故此為名。」


【3】沃（ㄨㄛˋ）焦：1.亦作“ 沃燋 ”。古代傳說中東海南部的大石山。《文選‧嵇康＜養生論＞》“或益之以畎澮，而泄之以 尾閭 ” 李善 注引 晉  司馬彪 曰：“一名 沃燋 ……在 扶桑 之東，有一石，方圓四萬里，厚四萬里，海水注者無不燋盡，故名 沃燋 。”（《漢語大詞典（五）》，p.972）


�《十住毘婆沙論》卷10 (大正26，75c27-76a6)：何以故？《韋陀經》中有四顛倒：


1、世間無常而別有常世間，如說：「一作天祠墮落，再亦墮落，三作則不墮。」是為無常中常顛倒。


2、世間苦而說：「有常樂處」。是為苦中樂顛倒。


3、又說「我神轉為子，願使壽百歲」。子是他身，云何為我？是為無我中我顛倒。


4、說「身清淨第一無比。金銀珍寶無及身」者，是名無淨中淨顛倒。


另參考：《大智度論》卷19 (大正25，198c14-17)：「何以故？凡夫人未入道時，是四法中，邪行起四顛倒：諸不淨法中淨顛倒，苦中樂顛倒，無常中常顛倒，無我中我顛倒。」


參見（Lamotte，p.1150，n.3）：關於這些顛倒，見Aṅguttara，II，p.52；Vibhaṅga（《分別論》），p.376；Kośa，V，p.21（《俱舍論》卷19，大正29，100b）；Śikṣāsamuccaya（梵本《學處集要》），p.198；《大智度論》卷15（大正25，171c）。


◎引用說明：（É. Lamotte，Le Traité de la Grande Vertu de Sagesse de Nāgārjuna ( Mahāprajñāpāramitāśāstra ), Tome I～V, Louvain, Louvain-la-Neuve, 1944, 1949, 1970, 1976, 1980年。（即比利時學者Lamotte教授的《大智度論》法文譯註）書名簡稱Lamotte，頁數簡稱p.，註腳簡稱n.。中譯文使用郭忠生老師的翻譯本，部分刊於《諦觀》雜誌。）


�地＝住【宋】【元】【明】【宮】。（大正26，20d，n.9）


�若有＝有若【宋】【元】【明】【宮】。（大正26，20d，n.10）


�至＝五【宋】【元】【明】【宮】。（大正26，20d，n.11）


�億＝世【宋】【元】【明】，〔億〕－【宮】。（大正26，20d，n.12）


�《十住毘婆沙論》之說法與《大智度論》、《大毘婆沙論》之說法不同，請參考：


【1】《大智度論》卷28（大正25，266c14-15）：「有辟支佛，第一疾者四世行，久者乃至百劫行。如聲聞疾者三世，久者六十劫。」大乘者另見《大智度論》卷38（大正25，342b-343a）。


【2】《大毘婆沙論》卷101（大正27，525b14-21）：


◎依狹小道而得解脫故，名時解脫。狹小道者，謂若極速。第一生中種善根，第二生中令成熟，第三生中得解脫。餘不決定。


◎依廣大道而得解脫，名不時解脫。廣大道者，謂若極遲，聲聞乘經六十劫而得解脫，如舍利子。獨覺乘經百劫而得解脫，如麟角喻。


◎佛乘經三無數劫而得解脫。


�《十住毘婆沙論》卷11（大正26，83a24-b3）：「無礙解脫者，解脫有三種：一者、於煩惱障礙解脫。二者、於定障礙解脫。三者、於一切法障礙解脫。是中得慧解脫阿羅漢，得離煩惱障礙解脫。共(俱)解脫阿羅漢及辟支佛，得離煩惱障礙解脫、得離諸禪定障礙解脫。唯有諸佛具三解脫，所謂煩惱障礙解脫、諸禪定障礙解脫、一切法障礙解脫，總是三種解脫故，佛名無礙解脫。」


�有＋（差）【明】。（大正26，20d，n.13）


�悲＝愍【宋】【元】【明】【宮】。（大正26，20d，n.14）


�三＝二【宋】【元】【明】【宮】。（大正26，20d，n.15）


�他＝彼【宋】【元】【明】【宮】。（大正26，20d，n.16）


�《十住毘婆沙論》卷7（大正26，56a12-b2）： 


問曰：捨自利，勤行他利，此事不然。如佛說：雖大利人，不應自捨己利，如說：「捨一人以成一家，捨一家成一聚落，捨一聚落成一國土，捨一國土以成己身，捨己身以為正法。」先自成己利，然後乃利人，捨己利利人，後則生憂悔。捨自利利人，自謂為智慧，此於世間中，最為第一癡。


答曰：於世間中，為他求利，猶稱為善，以為堅心。況菩薩所行，出過世間。若利他者，即是自利。如說：菩薩於他事，心意不劣弱，發菩提心者，他利即自利。此義〈初品〉中已廣說。


另參考：


【1】《大智度論》卷95（大正25，726b26-c23）：


問曰：如餘處菩薩自利益，亦利益眾生，此中何以但說利益眾生，不說自利？自利利人有何咎？


答曰：菩薩行善道，為一切眾生，此是實義；餘處說自利，亦利益眾生，是為凡夫人作是說，然後能行菩薩道。入道人有下、中、上。下者，但為自度故行善法；中者、自為亦為他；上者、但為他人故行善法。


問曰：是事不然！下者、但自為身，中者、但為眾生，上者、自利亦利他人。若但利他，不能自利，云何言上？


答曰：不然！世間法爾，自供養者不得其福，自害其身而不得罪；以是故，為自身行道，名為下人。一切世人但自利身，不能為他；若自為身行道，是則折減，自為愛著故；若能自捨己樂，但為一切眾生故行善法，是名上人，與一切眾生異故。若但為眾生故行善法，眾生未成就，自利則為具足；若自利益，又為眾生，是為雜行。


【2】《瑜伽師地論》卷61(大正30，642b20-23)：「復次，依行差別建立三士，謂下、中、上：無自利行、無利他行，名為下士。有自利行、無利他行，有利他行、無自利行，名為中士。有自利行、有利他行，名為上士。」


�背〔ㄅㄟˋ〕：9.轉。10.猶隱瞞。11.謂背地裡，不當面。14.死亡的婉辭。《文選‧李密〈陳情事表〉》：“生孩六月，慈父見背。” 張銑 注：“背，死也。”（《漢語大詞典（六）》p.1222）。


轉：”6.通“ 專 ”。專一。（《漢語大詞典（九）》p.1314）。


�死畏＝畏死【宮】。（大正26，20d，n.17）


�極＝拯【宋】【元】【明】【宮】。（大正26，20d，n.18）


�纏＝縛【宋】【元】【明】【宮】。（大正26，20d，n.19）


�《摩訶般若波羅蜜經》卷7 (大正8，270b21-22)：「為阿耨多羅三藐三菩提，是人發大心，以是故名為菩薩。」


�《十住毘婆沙論》卷2〈地相品〉(大正26，26a17-28c21)


�礙＝閡【明】。（大正26，21d，n.1）


�《大智度論》卷4(大正25，86b10-11)：「從初發心到第九無礙入金剛三昧中，是中間名為菩提薩埵。」


�參見《大智度論》卷16（大正25，175c18-177c3）；《長阿含經》卷19〈地獄品〉(大正1，121c4-125c29)；《起世經》卷2〈地獄品〉(大正1，320c2-329b11)


�柱＝橛【宋】【元】【明】【宮】。（大正26，21d，n.2）


�鉞〔ㄩㄝˋ〕：古兵器。圓刃，青銅製。形似斧而較大。盛行於殷周時。（《漢語大詞典（十一）》 p.1229）


�矟〔厶ㄠ〕：長矛。《釋名．釋兵》：矛長丈八尺曰矟。馬上所持，言其矟矟便殺也。（《漢語大字典（四）》p.2766）


�矛＝鉾【元】【宮】，＝矟【明】。（大正26，21d，n.3） 


�戟〔ㄐーˇ〕：古代兵器名。合戈、矛為一體，略似戈，兼有戈之橫擊、矛之直刺兩種作用，殺傷力比戈、矛為強。（《漢語大詞典（五）》p.229）。


矛戟：矛和戟。亦用以泛稱兵器。（《漢語大詞典（八）》p.579）


�剗〔ㄔㄢˇ〕：同「鏟」：1、滅，削。2、鏟子。（《漢語大字典（一）》p.343）


�鼴鏫：鐵撾。（《漢語大字典（六）》p.4244）；


鐵檛：亦作鐵撾，鐵杖。古代用作兵器。《資治通鑒‧後梁太祖開平元年》：“因數 渥 親信十餘人之罪，曳下，以鐵檛擊殺之。（《漢語大詞典（十一）》p.1399）


� 醂〔《廣韻》作管切〕：小矛，制如戟，鋒兩旁微起。（《漢語大字典（四）》p.2769）


�（鏘鼴…臼））八字＝（（槍蒺藜刀劍鐵網））七字【宋】【元】【明】。（（槍蒺藜刀僉鐵臼））七字【宮】。（大正26，21d，n.4）


�斫〔ㄓㄨㄛˊ〕：用刀斧等砍或削。《韓非子‧奸劫弒臣》：“ 賈舉 射公，中其股，公墜， 崔子 之徒以戈斫公而死之。（《漢語大詞典（六）》p.1057）


�考＝栲【宋】【元】【明】【宮】。（大正26，21d，n.5）


�擣〔ㄉㄠˇ〕：捶擊；舂搗（《漢語大詞典（六）》p.935）


�烏〔ㄨ〕：2.黑色。（《漢語大詞典（七）》p.65）


�鵄：同「璞」《廣韻．脂韻》：璞一名鳶也，鵄亦同。（《漢語大字典（七）》p.4629）


�嘴＝[此/束]【宋】【元】【明】【宮】。（大正26，21d，n.6） 


�鏒＝釘【宋】【元】【明】【宮】。（大正26，21d，n.7）；鏒〔ㄑーㄠ〕同「繰」：一種縫紉方法。把布邊往裡捲，然後藏著針腳縫。（《漢語大詞典（十一）》p.1389）


�剗：同鏟〔ㄔㄢˇ〕：2.古代形狀似鏟的兵器。 明  茅元儀 《武備志‧軍資乘‧器械三》：“鏟，長小尺一丈，尾有刃，以便後刺。” 清 《兵仗記》：“用之人若欲進步則鑿，縮步則割，莫如天蓬鏟，形類半月，四向皆利刃，柄長八九尺，下用鐵鑽。


�熢〔ㄆㄥˊ〕：熢瓤：烟郁結貌。（《漢語大字典（三）》p.2229）


�勃＝瓤【宋】【元】【明】【宮】。（大正26，21d，n.8） 


�鍱〔ーㄝˋ〕亦作“ 鐷 ”。用金屬薄片包裹。（《漢語大詞典（十一）》p.1347）


�臠〔ㄌㄨㄢˊ〕：碎割。（《漢語大詞典（八）》p.1071）


�鑊〔ㄏㄨㄛˋ〕：無足鼎。古時煮肉及魚、臘之器。


鑊湯：佛經所說“十八地獄”之一。用以烹罪人。（《漢語大詞典（十一）》p.1417）


�炮1〔ㄆㄠˊ〕：1.用爛泥塗裹食物置火中煨烤。2.指徑將東西放在火中或帶火的灰裡煨熟。3.焚燒。《左傳‧昭公二十七年》：“令尹炮之，盡滅 郤氏 之族黨。” 孔穎達 疏：“燔、炮、爇，皆是燒也。”4.熱；燙。


炮2〔ㄅㄠ〕：1.一種烹調方法。將魚肉片等放在鍋或鐺中置於旺火上迅速攪拌。（《漢語大詞典（七）》p.53）


�丳＝鏟【宋】【元】【明】【宮】。（大正26，21d，n.9）；丳〔ㄔㄢˇ〕：1.以鐵簽串物燒烤。2.指串物燒烤的鐵簽狀器具。3.通“ 串 ”。貫穿。（《漢語大詞典（一）》p.626）。


�身＝體【宋】【元】【明】【宮】。（大正26，21d，n.10） 


�澆〔ㄐーㄠ〕：以水灌溉。（《漢語大詞典（六）》p.118）


�鏘＝槍【宋】【元】【明】【宮】。（大正26，21d，n.11）；鏘〔ㄑーㄤ〕：通“ 斨 ”： 1.斧的一種，古代指裝柄的孔為方形者。2.以斧砍伐。（《漢語大詞典（十一）》p.1388）。


�鹹＝酸【宋】【元】【明】【宮】。（大正26，21d，n.12） 


�浸漬〔ㄗˋ〕：1.浸泡；滲透。（《漢語大詞典（五）》p.1287）


�抴〔ㄝˋ〕：牽引，拉。（《漢語大詞典（六）》p.439）


�蹴〔ㄘㄨˋ〕：踩，踏。（《漢語大詞典（十）》p.552）


�蹋1〔ㄊㄚˋ〕：同「踏」。蹋2〔ㄊㄚ〕：下垂貌。（《漢語大詞典（十）》p.527）


�搥＝埠【宋】【元】【宮】。（大正26，21d，n.13） 


�撲〔ㄆㄨ〕：擊，打。（《漢語大詞典（六）》p.861）


�【1】寒氷地獄的數目諸說不一，有八或十個。從頞浮陀地獄…至赤蓮華地獄，可參考瓜生津隆真《十住毘婆沙論（Ⅰ）》（《新國譯大藏經》12，p.69，n.12、13、14、15、16、17、18）。


【2】另參見：


《起世經》卷4〈地獄品〉(大正1，329a3-8)：「復有十地獄處，何等為十？所謂頞浮陀地獄，泥羅浮陀地獄，阿呼地獄，呼呼婆地獄，阿吒吒地獄，搔揵提迦地獄，優鉢羅地獄，波頭摩地獄，奔茶梨地獄，拘牟陀地獄。諸比丘！於彼中間有如是等十種地獄。」


《翻譯名義集》卷2(大正54，1091c17-24)：「八寒氷獄者，一名頞浮陀，少多有孔。二名尼羅浮陀無孔。三名呵羅羅，寒顫聲也。四名阿婆婆，亦患寒聲。五名睺睺，亦是患寒聲。六名漚波羅，此地獄氷逼作青蓮華色。七名波頭摩，紅蓮華色，罪人生中受苦也。八摩訶波頭摩，其中受苦，隨其作業，各有輕重，其最重處，作上品五逆、十惡者，感此道身。」


�山陵：1.山岳。（《漢語大詞典（三）》p.766）


�埠＝搥【明】。（大正26，21d，n.14）；埠〔ㄅㄨˋ〕：1.碼頭。如：船已抵埠。2.有碼頭的城鎮。 鄭觀應 《盛世危言‧通使》：“乃仿西例，於各國設公使，於 華 民寄居之埠設領事。”3.商埠。舊指與外國通商的城鎮。如：開埠。（《漢語大詞典（二）》p.1129）


�阜〔ㄈㄨˋ〕：1.土山。《詩‧小雅‧天保》：“如山如阜，如岡如陵。” 毛 傳：“高平曰陸，大陸曰阜，大阜曰陵。”《釋名‧釋山》：“土山曰阜。” 2.山。《文選‧左思〈蜀都賦〉》：“經途所亙，五千餘里，山阜相屬，含谿懷谷。” 劉逵 注：“阜，大山也。” 南朝  宋  謝靈運 《山居賦》：“面山背阜，東徂西傾。”自注：“面山背阜，亦謂東西有山。” （《漢語大詞典（十一）》p.908）


�麁＝[廬-(田/皿)+且]【宮】。（大正26，21d，n.15） 


�剝創夷＝剴瘡痍【宋】【元】，＝剅瘡痍【明】，明註曰剝南藏作剴，＝剝瘡痍【宮】。（大正26，21d，n.16） 


�夷〔ーˊ〕：11.傷；傷害。12.引申為創傷。《後漢書‧張酺傳》：“前郡守以 青 ( 王青 )身有金夷，竟不能舉。” 李賢 注：“夷，傷也。（《漢語大詞典（二）》p.1495）。


創痍：亦作「創夷」。1.創傷。（《漢語大詞典（二）》p.726）


�裂＝冽【明】。（大正26，21d，n.17） 


�咷〔ㄊㄠˊ〕：大哭。（《漢語大詞典（三）》p.332）


號咷：1.啼哭呼喊；放聲大哭。（《漢語大詞典（八）》p.842）


�煢〔ㄑㄩㄥˊ〕：孤獨無依。（《漢語大詞典（七）》p.200）


�狖〔ーㄡˋ〕：一種像狸的獸。《三國志‧魏志‧東夷傳》：“大人加狐狸、狖白、黑貂之裘，以金銀飾帽。”《三國志‧魏志‧東夷傳》：“其國善養牲，出名馬、赤玉、貂狖、美珠。” （《漢語大詞典（五）》p.43）


�墳〔ㄐーㄚ〕：同「駢」。（《漢語大字典（二）》p.1342）；駢〔jiā，ㄍㄚˋ〕：《玉篇．犬部》：駢，玃也。即大猴。（《漢語大字典（二）》p.1362）


�玃〔ㄐㄩㄝˊ〕：大猴。一說大猿。亦泛指猿猴。《呂氏春秋‧察傳》：“數傳而白為黑，黑為白；故狗似玃，玃似母猴，母猴似人。人之與狗則遠矣。”《漢書‧揚雄傳下》：“張羅罔罝罘，捕熊羆豪豬虎豹狖玃狐菟麋鹿。” 顏師古 注：“玃亦獼類也，長臂善搏。玃身長，金色。（《漢語大詞典（五）》p.145）


�蚰〔ーㄡˊ〕蜒：節足動物，像蜈蚣而略小，體色黃褐，有細長的腳十五對，生活在陰濕地方，捕食小蟲，有益農事。（《漢語大詞典（八）》p.875）


�蝎＝蠍【宋】【元】【明】【宮】。（大正26，21d，n.18） 


�黿〔ㄩㄢˊ〕大鱉。俗稱癩頭黿。（《漢語大詞典（十二）》p.1400）


�虬：同「虯」。《龍龕手鑑．虫部》：虬，無角龍也。（《漢語大字典（四）》p.2833）


�螺〔ㄌㄨㄛˊ〕：具有回旋形貝殼的軟體動物。種類很多。貝殼大者可作酒杯，吹器。殼的內面，光澤華美，可用以鑲嵌漆器。（《漢語大詞典（八）》p.954）；


蜯〔ㄅㄤˋ〕：《玉篇．虫部》：蜯同蚌。（《漢語大字典（四）》p.2858）；


螺蚌：螺與蚌。亦泛指有貝殼的軟體動物。（《漢語大詞典（八）》p.954）。


�烏＝鳥【明】。（大正26，21d，n.19）  


�鴿＝鷂【宋】【元】【明】【宮】。（大正26，21d，n.20） 


�弶〔ㄐーㄤˋ〕：捕捉鳥獸的器械。（《漢語大詞典（四）》p.131）


�羇〔ㄐー〕：同“ 羈1 ”：3.束縛，拘束。4.拘繫。5.引申為拘禁。6.縈擾；被牽制。（《漢語大詞典（八）》p.1054）


�絆〔ㄅㄢˋ〕：牽制。（《漢語大詞典（九）》p.797）


�乘＝重【宋】【元】【明】【宮】。（大正26，21d，n.22）  


�鍼〔ㄓㄣ〕：同“ 針 ”。 （《漢語大詞典（十一）》p.1349）


�火＝大【宋】【元】【明】【宮】。（大正26，21d，n.23） 


�癭〔ㄥˇ〕：囊狀腫瘤。多生於頸部，包括甲狀腺腫大等。（《漢語大詞典（八）》p.368） 


�（屎）＋屎【宋】【元】【明】，屎＝屎尿【宮】。（大正26，21d，n.24） 


�涕＝洟【宋】【元】【明】【宮】。（大正26，21d，n.25）


�（無）＋護【宮】。（大正26，21d，n.26）


� 十＋（住）【宋】【元】【明】【宮】。（大正26，21d，n.27）


�餘＝饒【宋】【元】【明】。（大正26，22d，n.1）


�嚴＝校【宋】【元】【宮】，＝較【明】。（大正26，22d，n.2）


�偈＝得【宋】【元】【明】【宮】。（大正26，22d，n.3）


�波蔗＋（道遮反）【宋】【元】【宮】，（道遮切）【明】。（大正26，22d，n.4）


波蔗（padya）：韻文，詩；句，短句，偈章句，造句偈。《漢譯對照梵和大辭典（上）》p.734b；另見瓜生津隆真《十住毘婆沙論（Ⅰ）》（《新國譯大藏經》12，p.72，n.3）。


�諳＝聞【宋】【元】。（大正26，22d，n.5）；諳〔ㄢ〕：1.熟悉；知道。2.熟記；背誦。（《漢語大詞典（十一）》p.351）。


�照＝昭【元】【宮】。（大正26，22d，n.6）


�《增壹阿含經》卷7〈有無品〉(大正2，577 b15-17) 


�義說十地＝說十地義【宋】【元】【明】【宮】。（大正26，22d，n.7）


�【1】《菩提資糧論》卷3(大正32，525c15-23)：


一切菩提資糧皆實處、捨處、寂處、智處所攝。


實者，不虛誑相。實即是戒，是故實為尸羅波羅蜜。


捨即布施，是故捨處為陀（檀）那波羅蜜。


寂者即心不濁，若心不濁，愛、不愛事所不能動，是故寂處為羼提波羅蜜及禪那波羅蜜。


智處還為般若波羅蜜。


毘梨耶波羅蜜，遍入諸處，以無精進則於諸處無所成就，是故毘梨耶波羅蜜成就諸事。


是故一切資糧皆入四處。


【2】《成實論》卷2〈四法品〉 (大正32，250c7-11)：「四德處：慧德處、實德、捨德、寂滅德處。聞法生慧，是慧德處；以是智慧，見真諦空，名實德處；見真空故，得離煩惱，名捨德處；煩惱盡故，心得寂滅，是寂滅德處。」


�有＝又【宋】【元】【明】【宮】。（大正26，22d，n.8）


�《佛說立世阿毘曇論》卷1〈地動品〉(大正32，174b25-c6)：「爾時，阿難即從座起，偏袒右肩，右膝著地，合掌恭敬，頂禮佛足，而白佛言：『世尊！我今希有利養，我今善得希有之利，我得大師具足神通廣大威德。』是時，淨命名曰優陀夷，在大眾中，去佛不遠。時優陀夷比丘語阿難言：『若汝大師具諸威德大神通，汝何所得？』是時世尊，告優陀夷比丘：『汝莫作意，違阿難心。若我前不記阿難，今生得阿羅漢果。因此信心，所生業報，當三十六過，作他化自在天王，乃至三十六過，作忉利天主；何況轉輪聖王、剎利王種，受灌頂職，乃至四天下王。』」


�參見《十住經》卷1〈歡喜地〉(大正10，498b27-c4)。


�參見瓜生津隆真《十住毘婆沙論（Ⅰ）》（《新國譯大藏經》12，p.14，n.2）：指六波羅密。


�〔故〕－【宋】【元】【明】【宮】。（大正26，23d，n.1）


�障，《探玄記》作除，清涼《疏》作降。（大正26，23d，n.2）；法藏《華嚴經探玄記》卷12(大正35，342b)作「除」，澄觀《華嚴經疏》卷39(大正35，800c)作「降」。


�大＝天【宋】【元】【宮】。（大正26，23d，n.3）


�《十住毘婆沙論》卷2〈地相品3〉（大正26，26c18-28c21）


�《十住毘婆沙論》卷2〈淨地品4〉（大正26，28c22-30b2）


�《佛說十地經》卷1〈菩薩極喜地〉(大正10，538a8-11)：「若有有情，善積善根，善集資糧，善修諸行，善事諸佛，善聚白法，善友所攝，善淨意樂，隨順廣大增上意樂，具妙勝解悲愍現前。」


�《佛說十地經》卷1〈菩薩極喜地〉(大正10，538a11-26)


�不貪、不恚、不癡三善根，合三界為九。詳見瓜生津隆真《十住毘婆沙論（Ⅰ）》（《新國譯大藏經》12，p.78，n.4）


�久＝亦【宋】【元】【明】【宮】。（大正26，23d，n.4）


�參見《大毘婆沙論》卷112(大正27，582b7-8)


�參見《舍利弗阿毘曇論》卷6 (大正28，571a-572c)，《大毘婆沙論》卷112(大正27，582a-583a)


�印順法師著《佛法是救世之光》(p.67 )：「薩婆若即一切智──佛智。」


�〔名〕－【宋】【元】【明】【宮】。（大正26，23d，n.5）


�七＝十【元】。（大正26，23d，n.6）


�《大樹緊那羅王所問經》卷3(大正15，379a16-19)：「云何彼行處，居住止何相？彼行處云何， 彼云何修行？彼行法空處，捨是彼岸句；彼行住四禪，修行脫眾生。」


�（善）＋行【宋】【元】【明】。（大正26，23d，n.7）


�（善根）＋亦【宋】【元】【明】。（大正26，23d，n.8）


�殫〔ㄉㄢ〕盡：空竭。（《漢語大詞典（五）》p.177）


�佷＝狠【明】。（大正26，23d，n.9）


�佷〔ㄏㄣˇ〕戾〔ㄌーˋ〕：凶狠而乖張。（《漢語大詞典（一）》p.1357）


�《十住毘婆沙論》卷2 (大正26，29b10-14)：「矯異者，有人貪求利養故，若作阿練若、著納衣，若常乞食，若一坐食，若常坐，若中後不飲漿；受如是等頭陀行，作是念：『他作是行，得供養恭敬；我作是行，或亦得之。』為利養故，改易威儀，名為矯異。」


�果敢：果決勇敢。（《漢語大詞典（四）》p.817）


�味＝未【宋】【元】【明】【宮】。（大正26，23d，n.10）


�供養＝親近【宋】【元】【明】【宮】。（大正26，23d，n.11）


�《別譯雜阿含經》卷6(大正2，416a29-b1)：「彼有生福比丘，共相恭敬，我今亦當修如是行：衣服、臥具、飲食、湯藥，四事供養。」


�《十住毘婆沙論》卷9(大正26，66c28-67a4)：「何等為四種善知識？一、於來求者生賢友想，以能助成無上道故。二、於說法者生善知識想，以能助成多聞智慧故。三、稱讚出家者生善知識想，以能助成一切善根故。四、於諸佛世尊生善知識想，以能助成一切佛法故。」


�出處待考。另參見瓜生津隆真《十住毘婆沙論（Ⅰ）》（《新國譯大藏經》12，p.80，n.1）：〈和合品〉為《無盡意菩薩經》中的一品，但現存《大集經》中所收錄的《無盡意菩薩經》，沒有出現此〈和合品〉。


�（上）＋頂【宮】。（大正26，23d，n.12）


�通達＝通違【宮】。（大正26，23d，n.13）


�受＝定【宋】【元】，明註曰受，南藏作定。（大正26，23d，n.14）


�閡＝礙【宋】【元】【明】【宮】下同（大正26，24d，n.1）


�（於）＋曲【宋】【元】【明】。（大正26，24d，n.2）


�於＝質【宋】【元】【明】。（大正26，24d，n.3）


�真＝直【宮】。（大正26，24d，n.4）


�〔故〕－【宋】【元】【明】【宮】。（大正26，24d，n.5）


�何得：怎能，怎會。（《漢語大詞典（一）》p.1225）


�諸＋（佛）【宋】【元】【明】【宮】。（大正26，24d，n.6）


�淤＝於【宋】【元】【明】【宮】。（大正26，24d，n.7）


�「漂」大正藏原作[漂*寸]，今依【宋】【元】【明】【宮】改作漂。（大正26，24d，n.8）


�《長阿含經》卷8(大正1，49a26-28)：「自得止息，能止息人；自度彼岸，能使人度；自得解脫，能解脫人；自得滅度，能滅度人。」《法集要頌經》卷2〈23 己身品〉(大正4，788c4-5)：「當自而修剋，隨其教訓之，己不被教訓，焉能教訓他！」


�《法句經》卷1〈20 愛身品〉(大正4，565c23-566a1)：「學先自正，然後正人，調身入慧，必遷為上。」另見：《法句譬喻經》卷3〈20 愛身品〉(大正4，593b18-19)；《出曜經》卷21〈24 我品〉(大正4，723b12-13)；《法集要頌經》卷2〈23 己身品〉 (大正4，788b29-c3)。


�《十住毘婆沙論》卷11〈四十不共法中善知不定品〉(大正26，82c27-83a2)：「世間種種性無量性佛如實知，是第六力：種種性者，雜性萬端。無量性者，於一一性有無量種分別。性者，從先世來心常習用，常所樂行、修習故成性，是二善惡性佛如實知。」


�《十住毘婆沙論》卷11〈四十不共法中善知不定品〉(大正26，83a2-4)：「至一切處道如實知，是第七力：至一切處道者，能得一切功德，是道名為至一切處道。」


�關於佛十力請參考：《十住毘婆沙論》卷11〈四十不共法中善知不定品〉(大正26，82b6-83a24)


�〔如〕－【宋】【元】【明】【宮】。（大正26，24d，n.9）


�常＝為【宋】【元】【明】【宮】。（大正26，24d，n.10）


�盡＝量【宋】【元】【明】【宮】。（大正26，24d，n.11）


�垢＝咎【宮】。（大正26，24d，n.12）


�〔向〕－【宮】。（大正26，24d，n.13）


�資用：1.錢財費用。2.憑藉，藉以。（《漢語大詞典（十）》p.199）


�沮〔ㄐㄩˇ〕：1.終止，阻止。2.敗壞，毀壞。（《漢語大詞典（五）》p.1069）


�（智）＋慧【宋】【元】【明】。（大正26，25d，n.1）


�此四十一種初發心相與《大集經．無盡意菩薩品》卷27 (大正13，187b2-24 ) 所說大致相同，唯幾處稍有差異。另見《阿差末菩薩經》卷1（大正13，586b29-587a19）。


�《十住毘婆沙論》卷16〈護戒品〉(大正26，108b28-c6)：「煩惱煩惱垢者，使所攝名為煩惱，纏所攝名為垢。使所攝煩惱者：貪、瞋、慢、無明、身見、邊見、見取、戒取、邪見、疑。是十根本，隨三界見諦、思惟所斷，分別故，名九十八使。非使所攝者：不信、無慚、無愧、諂曲、戲侮、堅執、懈怠、退沒、睡眠、佷戾、慳、嫉、憍、不忍、食不知足。亦以三界見諦、思惟所斷，分別故，有一百九十六纏垢。」九十八使加一百九十六纏垢，合為二百九十四煩惱。


�《佛說法印經》卷1(大正2，500c6-9)：「若有修行者，當往林間，或居樹下，諸寂靜處，如實觀察──色是苦、是空、是無常，當生厭離，住平等見。如是觀察，受、想、行、識是苦、是空、是無常。」


�〔為〕－【宋】【元】【明】【宮】。（大正26，25d，n.2）


�《中阿含經》卷8 (大正1，469a8-11)：「彼知是愛滅、苦滅聖諦。諸賢！過去時是愛滅、苦滅聖諦。未來、現在時是愛滅、苦滅聖諦，真諦不虛，不離於如，亦非顛倒，真諦審實。」


�〔來〕－【宋】【元】【明】【宮】。（大正26，25d，n.3）


�是如＝以是【宋】【元】【明】。（大正26，25d，n.4）


�《十住毘婆沙論》卷2〈淨地品〉(大正26，29c14-16)：「又聲聞人言：諦、捨、滅、慧處，名諸佛家。何以故？從是四事出生諸佛故。」


�《菩提資糧論》卷3(大正32，529a10-11)：「智度以為母，方便為父者，以生及持故，說菩薩父母。」


�瓜生津隆真《十住毘婆沙論（Ⅰ）》（《新國譯大藏經》12，p.87，n.12）：福德與智慧。


�《大方廣佛華嚴經》卷18〈明法品〉(大正10，96b7-15)：「有十種法，令諸菩薩速入諸地。何等為十？一者，善巧圓滿福、智二行。……十者，與三世佛善根方便同一體性。」


�《菩提資糧論》卷1 (大正32，519a24-25)：「般若波羅蜜，菩薩仁者母，善方便為父，慈悲以為女。」


�《菩提資糧論》卷1 (大正32，529a1-2) ：「諸佛現前住，牢固三摩提，此為菩薩父，大悲忍為母。」


�轉：6.離去，離開；9.避。《管子．法法》：引而使之，民不敢轉其力。尹知章注：轉猶避也。（《漢語大字典（五）》p.3552）


�大正藏原作「世間道」，今依【宋】本等改作「出世間道」。（出）＋世間【宋】【元】【明】【宮】。（大正26，25d，n.5）


�〔如〕－【宮】大正26，25d，n.6）


�〔道〕－【宋】【元】【明】【宮】。（大正26，25d，n.7）


�惰＝墮【宋】【元】，〔惰〕－【宮】。（大正26，25d，n.8）


�編者按：從究竟至涅槃的立場來說，斷見諦所斷法可以不至二十九有。關於「二十九有」，請參見《佛光大辭典》（p.175）：此是將二十五有中之淨居阿那含有，以五淨居天各立一有，故說二十九有。「有」即有生死流轉的世界。欲界--地獄、餓鬼、畜生、阿修羅、人趣四洲及六欲天，計十四有。色界--四禪及初禪之大梵、四禪之無想、淨居各一有，計七有。四無色界各一有，計四有；總計二十五有。


�渧＝滴【宋】【元】【明】【宮】下同（大正26，25d，n.9）

